
Қазақстан Республикасы Парламентінің Мәжілісінде «Экономикалық дипломатия – Қазақстан Республикасының сыртқы саясатының басты бағыты» тақырыбында 

Үкімет сағатының қорытындылары бойынша 

ҰСЫНЫСТАР

Қазақстан Республикасының Үкіметіне мыналар ұсынылсын: 

1. Еуразиялық экономикалық одақ (ЕАЭО) шеңберінде ынтымақтастықтың барлық деңгейінде шешімдер қабылдаған кезде қолданыстағы консенсус қағидатының сақталуын қамтамасыз ету, оның құзыретіне экономикалық интеграцияның шеңберінен шығатын мәселелердің берілуіне жол бермеу. 

2. Қазақстан Республикасы Сыртқы істер министрлігінің Қазақстанның сыртқы саяси міндеттерін алға жылжыту жөніндегі жұмысына, сондай-ақ еліміздің экономикасын әртараптандыру шеңберінде тікелей инвестицияларды, жоғары технологияларды тартуға бағытталған экономикалық дипломатияға парламенттік дипломатияны барынша белсенді түрде тарту мүмкіндігін қарау.

3. «Бес институционалдық реформаны іске асыру жөніндегі 
100 нақты қадам» атты Ұлт жоспарын іске асыру шеңберінде стратегиялық инвесторларды тарту және экономиканың басым секторларында бірлескен кәсіпорындар мен өндірістерді құру жөніндегі жұмысты күшейту.

4. Еліміздің экономикасына шетелдік инвестициялар мен озық технологияларды тарту жөніндегі жұмысты, оның ішінде Қазақстан Республикасының шетелдегі мекемелеріне іссапарға жіберілген инвестициялар жөніндегі кеңесшілердің әлеуетін барынша белсенді түрде пайдалану арқылы жұмысты жандандыру. Олардың болатын елдеріндегі қызметін бағалау өлшемшарттарын айқындау.
5. Қазақстанның экономикалық басымдықтарына баса назар аудара отырып, парламентаралық ынтымақтастық топтары тәрізді өзара іс-қимыл жасау тетіктерін пайдалану жөніндегі жұмысты жандандыру. Ол үшін Қазақстан Республикасы Парламентінің Мәжілісіне жұмыс істеп жатқан инвесторлар болып табылатын немесе әлеуетті инвесторлар ретінде қаралатын елдер бөлінісінде инвестициялаудың басым проблемалары бойынша ақпаратты мерзімді түрде жіберіп отыру.
6. Орталық Азиядағы қаржылық хаб ретінде «Астана» халықаралық қаржы орталығын (Орталық) қалыптастыру және дамыту жөніндегі жұмысты жалғастыру. Бұл мақсатта Қазақстан Республикасының Парламентіне осы Орталықтың жұмысын қамтамасыз ететін Қазақстан Республикасының заң жобаларын уақтылы жіберіп тұру.
7. Халықаралық логистикалық дәліз ретінде Қазақстанның транзиттік-көліктік әлеуетін тиімді дамыту мүдделерінде жолдар, логистикалық орталықтар, жол бойында инфрақұрылым салу үшін инвестициялар тартуға қатысты бөлігінде «Нұрлы жол» бағдарламасының іске асырылуына бақылауды күшейту.

Қазақстан Республикасының Инвестициялар және даму министрлігі пайдалануға беріліп жатқан автомобиль жолдары мен теміржолдар құрылысының сапасына және оларды тексеруге бақылауды күшейтсін.

8. Қазақстан Республикасының Инвестициялар және даму министрлігі мен Қазақстан Республикасы Сыртқы істер министрлігінің үйлестірушілік қызметі кезінде мемлекеттің экспорттық саясатын дамытудың бірыңғай стратегиясын әзірлеу орындылығы туралы мәселені зерттеу.

9. Қазақстандық бизнес-қоғамдастыққа ЕАЭО мен Орталық Азия елдерінің нарықтарына шыққан кезде жан-жақты қолдау көрсету, әріптестердің көліктік-логистикалық инфрақұрылым объектілеріне қазақстандық бизнестің қол жеткізуі үшін қолайлы жағдай қалыптастыру. 

10. Қазақстан Республикасының Инвестициялар және даму министрлігі шет елдерде «Kaznex invest» акционерлік қоғамы 
«фронт-офистерінің» мақсаткерлік жұмысы арқылы қазақстандық экспорттық өнімді шетелде алға жылжыту мәселесін ерекше бақылауына алсын.

11. Сауда-экономикалық ынтымақтастық жөніндегі екіжақты үкіметаралық комиссиялар және шет елдермен іскерлік кеңестер қызметінің тиімділігін арттыру жөніндегі жұмысты жалғастыру. Олардың қызметіне талдау жүргізу және контрагент елдер бойынша оларды ағымдағы нұсқаулармен қамтамасыз ету.
12. Әлемде Қазақстанның экономикалық мүдделерін алға жылжытуға айрықша назар аудара отырып, мемлекеттік органдардың сыртқы саясат мәселелерінің саналуан саласы бойынша халықаралық қызметінде Қазақстан Республикасы Сыртқы істер министрлігінің үйлестірушілік рөлін күшейту.

13. Инвестициялық омбудсменнің инвесторлардың құқықтары мен заңды мүдделерін қорғау бойынша жүргізіп жатқан жұмысы туралы есебін жыл сайын жариялауға қатысты ұсынысты пысықтау.

